yuyuk cu ci kaca, cel ki ka si ingkux mu carung. papaw, mama’ min
masalahaw tanux ka ulule’, pungan ka hinarang, minoh syaw na kahuni’,
maha: “kur! kur! kur!” maku’ min mabilbil i musa’ talaing morow rik kora’
la.

mama’ minkux matox caminang ka nanabkis minpatisal ki.“nel mamu
hunco’ la? amol ka si ingkux mamu?” maka yata’ Apiy. “ amol
ka pakurkur minnanoh ci ka bawi’ na kahuni hiya ar? sangungu’ nak
pungan? ” ma cumik ka suse’ mu.

kumaral ka yaba’ ga, kur kaca ma. ramas na kabahni ka kur hani ma.
panarit ka yaba’ luri, ini’ imama’ mawas ka Kur hiya’, minlu’ mawas syaw
na morow ka kur ga, kelan ka kanel matasuw ma. arat nanak ita’ ka ba’ ci
insa’ hani. ana alang babang ga,mitana’ ka kakaral ta.ini mu ba’iy ka kur
hani hang ga, hirelan mu ci amutux hang, ana mu arat intaxan ka amutux,
ga, sicugun cu na amutux ni yaya karirex. cikun mu ka yaya? “yona inu la
papalawa’ naka amutux hiya?”* bale’ katuhur lu masinhayuw ka inwah na
ke’ ni maha kur! kur! kur! arat ga “maw! maw! ” mi yaya’. kani ka minlu’

cu makinbuti’ i tehuk papaw hari laga, malahang cu ci galuw moh salahaw

tanux la, be’ mira’ ka rali’ uri, ungat la rengki tanux. minakung laga ini’ taxi
ka tanux la. as mu’ paceli’ linlungan ka ke’ ni yaya, minaring minakung
laga ini’ cu atata’ tanux la. pungan maha kur! kur! malawa’ ka tanux ga,
“yaya’ nak wa! ” mikung

kumaral ka nabkis, masinpayux la ciragan naka kur ma, yotas ruma’,
yuyuk ka ruma’. ho’ ga, mintana’ taxan kora’ ka rori’ naha. yotas ci yona
nel matarex ci ci’uli’. pakalon matox malahngan ga, marumul ci pascex, ini’
ba’iy ci kur ga abas kicugun matox! hirelan ci anamol? ga, ini’ naha masti’
kunrak lu pakaruw ka kur hiya’. kaca ka pabi’ ci ule’ maka nabkis, saringun
cini kumaral ci kinramas na kur ka yaba’ mu laga, ini’ cu kangungu Iu kisli’
mu taxan ka kur hani la. lu, pacacungusun cubay ka innohan na hinnarangan
ga, macacungus carung ka pinsuba’ na ka kur hani. 1, ana ule’ kanel lu ule’
malikur ma ga, bali’un ni pasba’ kora’ uri’ kay. minlu’ makararik ka
pinlawa’ ni ma ga, ule’ kanel ma. ule’ malikur ma ga, as saling ka pinlawa’

ni.

